
HUDUDIY SUG‘ORILADIGAN 
YERLARIDA SUV 
RESURSLARIDAN 
FOYDALANISH HOLATI 
TAHLILI
Shoxujayeva Zebo Safoyevna
I. f.n., professor, Oziq-ovqat va qishloq xo‘jaligi sohasida strategik 
rivojlanish va tadqiqotlar xalqaro markazi katta ilmiy xodimi, 

Annotatsiya: Ma’lumki, bugungi kunda suv xo‘jaligida olib borilayotgan iqtisodiy islohotlarning pirovard samaradorligini 
baholash, eng avvalo suv xo‘jaligi tizimining tarkibiy tuzilmalari faoliyatini chuqur o‘rganish, ularning o‘ziga xos xususi-
yatlarini e’tiborga olgan holda innovatsion asosda rivojlantirishning nazariy va amaliy jihatlarini tadqiq etish zaruriyatini 
yuzaga keltiradi. Ushbu maqolada Qashqadaryo viloyati qishloq xo‘jaligi sug‘oriladigan yerlarida suv resurslaridan foyda-
lanishning hozirgi holati o‘rganilgan va tahlil qilinib, taklif va tavsiyalar ishlab chiqilgan.

Kalit so‘zlar: suv xo‘jaligi, sug‘oriladigan maydon, yer va suv resurslari, sug‘oriladigan yerlar, raqamli texnologiyalar, 
tomchilatib sug‘orish texnologiyasi, egatga plyonka tushab sug‘orish, ko‘chma egiluvchan quvurlar yordamida sug‘orish, 
tuproqning sho‘rlanishi darajasi.
Abstract: It is known that assessing the final effectiveness of economic reforms carried out in the water sector today, first 
of all, consists of an in-depth study of the activities of the structural structures of the water system, taking into account 
their specific features. theoretical development of the innovation framework and this gives rise to the need to study its 
practical aspects. This article studies and analyzes the current state of water resource use on irrigated agricultural lands 
in the Kashkadarya region, and develops proposals and recommendations.

Key words: water management, irrigated area, land and water resources, irrigated land, digital technologies, drip irrigation 
technology, drip irrigation, portable irrigation with flexible pipes, soil salinity level.
Аннотация: Известно, что оценка конечной эффективности экономических реформ, проводимых в водном хозяй-
стве сегодня, прежде всего, заключается в глубоком изучении деятельности структурных структур водной системы 
с учетом их специфических особенностей. теоретическая разработка инновационной основы и это порождает 
необходимость исследования ее практических аспектов. В данной статье изучено и проанализировано совре-
менное состояние использования водных ресурсов на орошаемых сельскохозяйственных землях Кашкадарьин-
ской области, разработаны предложения и рекомендации.

Ключевые слова: водное хозяйство, орошаемая площадь, земельные и водные ресурсы, орошаемые земли, циф-
ровые технологии, технология капельного орошения, капельное орошение, переносное орошение гибкими тру-
бами, уровень засоления почвы.

K I R I S H
Mamlakatimiz iqtisodiyoti, shu jumladan, uning muhim tarmog‘i bo‘lgan suv xo‘jaligi rivojlanishining bozor 

munosabatlariga o‘tish davrida innovatsion salohiyatdan foydalanish masalasi yangicha ko‘rinish olmoqda. Ya’ni 
iqtisodiyotning biz uchun yangi bo‘lgan sektori vujudga kelib, unda mahsulot sifatida mutaxassis olimlarning 
ilmiy-innovatsion faoliyati natijalari, ya’ni intellektual mulkka bo‘lgan huquqlari namoyon bo‘lmoqda va inson 
intellektual mehnati mahsuli bo‘lgan innovatsion faoliyati natijasidan daromad olishi imkoniyatlari ochilmoqda. 

Suv xo‘jaligida olib borilayotgan iqtisodiy islohotlarning pirovard samaradorligini baholash jarayonida, eng 
avvalo suv xo‘jaligi tizimining tarkibiy tuzilmalari faoliyatini chuqur o‘rganish, ularning o‘ziga xos xususiyatlarini 
e’tiborga olgan holda innovatsion asosda rivojlantirishning nazariy va amaliy jihatlarini tadqiq etish zaruriyatini 
yuzaga keltirdi.

Suv xo‘jaligi tizimini modernizatsiyalash va innovatsion asosda rivojlantirish tarmoqga investitsiyalarni jalb 
etish, tashkiliy-iqtisodiy asoslarini rivojlantirish yo‘nalishlarini ishlab chiqishda, eng avvalo suv xo‘jaligi tizimining 
shakllanishi va o‘ziga xos bo‘lgan xususiyatlarini hamda rivojlanish bosqichlarini tahlil qilish talab qilinadi. 

M E T O D L A R
Mavzuni yoritishda taqqoslama tahlil, mantiqiy fikrlash hamda sug‘orishning suvtejamkor texnologiyalardan 

foydalanishning 2025-yilgacha bo‘lgan dasturiy prognozi ishlab chiqilgan. 

N A T I J A L A R
Hozirgi vaqtda yopiq sug‘orish tizimlari qurilishning sug‘orishdagi texnik taraqqiyoti bilan bog‘liq yangi 

bosqichi boshlandi. Yangi sug‘orish tizimlarini qurishda va eskilarini rekonstruktsiya qilishda kanallarni shi-
milishga qarshi qoplama bilan qoplash, tizimlarining tartibga solib turuvchi inshootlar bilan ta’minlanganligini 
oshirish, sug‘orishni mexanizatsiyalashgan va boshqarishni avtomatlashtirgan holda suvni dalaga yopiq quvur 
shahobchasi orqali berish singari ilg‘or texnika yechimlarini keng qo‘llash zamon talabidir.

Qishloq xo‘jaligida yetishtirilayotgan mahsulotlarning ko‘lamini tahlil qilar ekanmiz, albatta bunda suv resurs-
larining keyingi yillarda katta muammo bo‘layotgan taqchilligini e’tibordan chetda qoldirmaslik kerak. Chunki 
respublikamizning sug‘oriladigan maydoni bugungi kunda 4,3 mln. gektardan oshganligini, aholi sonining ham 
35 mln. kishidan oshganligini hisobga oladigan bo‘lsak, bu ko‘rsatkichlar 1990 yillarga nisbatan 4,5 barobarga 
oshganligini va aholining qishloq xo‘jaligi mahsulotlarga bo‘lgan talabi ham yil sayin oshib borayotganligini 
ko‘rish mumkin. Boshqa davlatlar, masalan, Rossiya hududida keyingi 100 yil ichida aholi soni atigi 2 maro-
tabaga oshganda, bu ko‘rsatkich Orol havzasi hududidagi davlatlarda 13 martaga ko‘paygan. Demak qishloq 
xo‘jaligida 1 gektar maydonga sarflanayotgan suv miqdoridan samarali, oqilona foydalanish evaziga ko‘proq 
mahsulot yetishtirish, daromad va foyda olish bugungi kunning talabidir.

1-jadval: Qashqadaryo viloyatida qishloq xo‘jaligi mahsulotlarini ishlab chiqarish dinamikasi1

Ko‘rsatkichlar O‘lchov 
birligi 2018-yil 2019-yil 2020-yil 2021-yil

2021-yilda 2018-
yilga nisb. o‘zg. 

% da
Qishloq, o‘rmon va baliqchilik xo‘jalik yalpi 
mahsuloti amaldagi bahoda mlrd. so‘m 17685,8 20415,1 24510,3 29352,8 166,0

Shundan:
Dehqonchilik mahsulotlari mlrd. so‘m 6956,4 7978,9 9236,3 11117,7 160,0
Chorvachilik mahsulotlari mlrd. so‘m 10250,1 11955,0 14541,5 17224,9 168,0

O‘tgan yilga nisbatan (solishtirma bahoda) % 96,6 101,2 104,0 102,2 1,05 punktga 
oshgan

Bugungi kunda iqlim o‘zgarishi, aholi soni va iqtisodiyot tarmoqlarining o‘sishi, ularning suvga bo‘lgan tal-
abini yil sayin oshib borishi tufayli suv resurslarining taqchilligi yildan-yilga kuchayib bormoqda. Bu esa, bizni 
yer va suv resurslaridan samarali foydalanish, suv resurslarini boshqarish tizimini yanada takomillashtirish, suv 
xo‘jaligi obyektlarini modernizatsiya qilish va rivojlantirish bo‘yicha ustuvor islohotlarni amalga oshirishimizda 
muhim omil sanaladi.

1-rasm: Qashqadaryo viloyatining iqtisodiyot sohalari bo‘yicha suvning ishlatilishi2

1 Manba: Qashqadaryo viloyati statistika boshqarmasi ma’lumotlari asosida tahlil qilingan.
2 Manba: Amu-Qashqadaryo ITHB ma’lumotlari asosida muallif ishlanmasi.

Qashqadaryo viloyatida foydalanilgan o‘rtacha yillik suv miqdori 5 mlrd 430 mln metr kub bo‘lib, shundan:
● Amudaryo havzasidan 68 foiz, 3 mlrd 700 mln metr kub;
● Zarafshon havzasidan 7 foiz, 400 mln metr kub;
● Qashqadaryo havzasidan 25 foiz, 1 mlrd 330 mln metr kub. Shundan, daryolardan 1 mlrd 129 mln metr 

kub; - 89 mln metr kub suv yer ostidan; - 112 mln metr kub suv kollektor tarmoqlaridan olinib kelingan.
Olingan 5 mlrd 430 mln metr kub suv miqdorining 5 mlrd 87 mln metr kubi sug‘orish ishlariga, 343 mln metr 

kubi sanoat, kommunal va boshqa ehtiyojlarga yo‘naltirildi.
Viloyatda 514 ming gektar sug‘oriladigan maydonlarning 65 foizi, ya’ni 336 ming 267 gektari Amudaryo 

havzasidan, 7 foizi, 48 ming 815 gektari Zarafshon havzasidan, qolgan 28 foizi 129 ming 32 gektari Qashqa-
daryo va uning irmoqlaridan suv ichadi. Viloyatning paxta maydoni – 135 ming 900 gektar, g‘alla maydoni – 
141 ming gektar, boshqa ekin maydoni – 237 ming 200 gektarni tashkil etadi.

2-jadval: Qashqadaryo viloyati qishloq xo‘jaligida yetishtirilgan oziq-ovqat mahsulotlari hamji3

Ko‘rsatkichlar O‘lchov birligi 2018-yil 2019-yil 2020-yil 2021-yil O‘zgarishi, %da
Dehqonchilik mahsulotlari

Kartoshka tonna 172632 173638 176752 181776 105,3
Sabzavot tonna 495911 494790 493098 504988 101,8
Poliz tonna 149779 163173 163301 177112 118,2
Meva tonna 180255 170912 163178 172334 95,6
Uzum tonna 96944 97031 91248 100579 103,7
Paxta tonna 239086 250376 378207 348815 145,9
Don tonna 800682 938416 882116 801865 100,1

Ushbu jadvalda qishloq xo‘jaligi ishlab chiqarishida barqaror o‘sish sur’atlariga erishganini ko‘rishimiz 
mumkin. Chunonchi, ushbu yillar mobaynida kartoshka 105,3 %ga, sabzavot 101,8% ga, poliz 118,2% ga, 
uzum 103,7% ga, paxta xom ashyosi 145,9% ga va don mahsulotlari 100,1% o‘sish ko‘rsatkichiga ega bo‘lgan. 
Faqat meva mahsulotlari tahlil qilinayotgan yillarda 4,4% ga kamayganligini ko‘rish mumkin.

Olib borilgan tadqiqotlar shuni ko‘rsatadiki, viloyatning suv manbalaridan olinayotgan suv miqdorining iqti-
sodiyot tarmoqlari bo‘yicha taqsimlanishi 2021-yilda 2010-yilga nisbatan suvning kam sarflanishi manbalardan 
olinayotgan suv hajmining kamayib borayotganligi yoki manbalarning o‘zida suvning kamayganligidan dalolat 
beradi, (3-jadval).

3-jadval: Manbalardan olinayotgan suv miqdorining iqtisodiyot tarmoqlari bo‘yicha taqsimlanishi (mln.m3)4

№ Ko‘rsatkichlar O‘lchov
birligi

Yillar 2021-y.da
2010-y. nisb.o‘zg. 

% his.da

2021-y.da
2018-y. nisb.o‘zg.

% his.da2010 2019 2020 2021

1 Manbalardan 
olingan jami mln.m3 6367,0 3331,5 3797,1 4008,1 63,0 120,3

salmog‘i % 100 100 100 100 - -
2 Sug‘orishga mln.m3 5671,3 3191,1 3600,8 3895,3 68,7 122,1

salmog‘i % 89,0 95,8 94,8 97,2 1,1 p. oshgan 1,01 p. oshgan
3 Sanoat mln.m3 24,5 14,5 8,4 13,7 56,0 94,5

salmog‘i % 0,4 0,43 0,22 0,34 1,17 p. kamaygan 1,26 p. kamaygan

4 Kommunal
xo‘jaligiga mln.m3 256,6 89,2 159,1 91,6 35,7 102,7

salmog‘i % 4,0 2,7 4,2 2,3 1,74 p. kamaygan 1,17 p. kamaygan
5 Energetika mln.m3 409,4 558,3 558,3 448,0 109,4 80,2

salmog‘i % 6,4 16,7 14,7 11,2 1,75 p. oshgan 1,49 p. kamaygan
6 Baliqchilik mln.m3 5,2 6,5 7,8 2,6 50,0 40,0

salmog‘i % 0,08 0,2 0,21 0,006 13,3 p.kamaygan 33,3 p.kamaygan

3 Manba: Qashqadaryo viloyati statistika boshqarmasi ma’lumotlari asosida tahlil qilingan.
4 Manba: Amu-Qashqadaryo ITXB ma’lumotlari asosida muallif tomonidan hisob-kitob qilingan.

Qishloq xo‘jaligi korxonalarini suv bilan samarali ta’minlash sug‘oriladigan dehqonchilikni yanada rivojlant-
irishning eng dolzarb muammolaridan biri hisoblanadi. Ilmiy tadqiqotlar va tahlillar natijalarining ko‘rsatishicha, 
sug‘oriladigan dehqonchilik bugungi kunda mamlakatimiz iqtisodiyot tarmoqlari ehtiyojlari uchun suv manbalar-
idan olinadigan butun suv miqdorining 95–97 foizini tashkil etadi.

Qashqadaryo viloyatida 2021-yilda iqtisodiyot tarmoqlarini suv bilan ta’minlashda manbalardan 4008,1 
mln.m3 suv olingan bo‘lsa, shundan qishloq xo‘jaligi ekinlarini sug‘orish uchun 97,2 foizi, ya’ni 3895,3 mln.m3, 
sanoatga 13,7 mln.m3 (0,34%), kommunal xo‘jaligiga 91,6 mln.m3 (2,3%), energetikaga 448,0 mln.m3 (11,2%), 
baliqchilikka 2,6 mln. m3 (0,006%) suv sarf qilingan. Bu ko‘rsatkichlarni 2010-yil bilan taqqoslaganimizda man-
balaridan olinayotgan suv miqdori 39 foizga kamayganligini va sug‘orishga sarflangan suv miqdori esa 31,3 
foizga kam taqsimlanganligini ko‘rish mumkin. Demak, suv resurslari yildan-yilga tanqis bo‘lib borayotganligini 
jadval tahlillaridan ham ko‘rish mumkin. Ta’kidlash joizki, viloyat uchun ichki va tashqi suv resurslari manbalari 
cheklangan. Shuning uchun ulardan faqat suv tanqisligi yillarida emas, balki suv ko‘p bo‘lgan yillarda ham 
tejamli foydalanish o‘ta dolzarb masala hisoblanadi.

M U H O K A M A
O‘zbekiston Respublikasi Prezidentining “O‘zbekiston Respublikasi suv xo‘jaligini rivojlantirishning 

2020–2030-yillarga mo‘ljallangan kontsepsiyasini tasdiqlash to‘g‘risida”gi Farmoni aynan iqtisodiyotning barcha 
tarmoqlarini suv bilan barqaror ta’minlash, sug‘oriladigan yerlarning meliorativ holatini yaxshilash, suv xo‘jal-
igiga bozor tamoyillari va mexanizmlarini hamda raqamli texnologiyalarni keng joriy etish, suv xo‘jaligi obyekt-
larining ishonchli ishlashini ta’minlash hamda yer va suv resurslaridan foydalanish samaradorligini oshirishga 
qaratilgan bo‘lib, bizning fikrimizcha suv resurslarini “onlayn” inson aralashuvisiz, shaffof boshqarish va suv 
iste’molchilari bo‘lgan fermer, dehqon va klaster korxonalarining suv olish nuqtalariga “Aqlli suv hisoblagich” 
qurilmalarini o‘rnatish maqsadga muvofiq deb hisoblaymiz. 

Viloyatda 2019-yilda 1753 gektar maydonda tomchilatib sug‘orish texnologiyasi joriy etildi. Shundan 320 
gektar paxta, 460 gektar bog‘, 36 gektar tokzor, 750 gektar yang‘oqzor va 187 gektar boshqa ekinlar tashkil 
etadi (issiqxona, sabzavot-poliz ekinlarga).

O‘zbekiston Respublikasi Prezidentining 2019-yil 25-oktyabrdagi “Qishloq xo‘jaligida suv tejovchi tex-
nologiyalarni joriy etishni rag‘batlantirish mexanizmalarini kengaytirish chora-tadbirlari to‘g‘risida”gi PQ–4499- 
sonli qaroriga asosan 2020-yilda 3700 gektar maydonida tomchilatib sug‘orilmoqda. Shundan, 55 fermer xo‘ja-
liklaridagi 1458 gektar g‘o‘za maydonlarida, 2242 gektar bog‘ va tokzorlarda tomchilatib sug‘orish ishlari olib 
borilmoqda. 

Bundan tashqari, 6 gektar g‘alla maydonida yomg‘irlatib sug‘orish texnologiyasini joriy qilindi. Sabzavot va 
poliz ekin maydonlarining 2432 gektari egatga plyonka tushab sug‘orildi. 

Fermer va klaster tashkilotlari tomonidan 245 komplekt ko‘chma egiluvchan quvurlar orqali g‘o‘za maydon-
lari sug‘orilmoqda. 

Suv xo‘jaligining meliorativ tarmog‘i uchun monitoring va axborot almashish tizimini yaratish maqsadida, 
yer osti suvlarini joylashuvi, sho‘rlanish darajasi, tuproq sho‘rlanishi va sug‘oriladigan yerlarni meliorativ holatini 
onlayn rejimda aniqlab borish bo‘yicha tizimli ishlar amalga oshirib borilmoqda. Jumladan, viloyatda sug‘oril-
adigan yerlarni meliorativ holatini onlayn rejimda aniqlab borish maqsadida meliorativ kuzatuv quduqlariga 
2021-yilda 256 dona “Dayver” qurulmalarini o‘rnatish belgilandi va amalda o‘z natijasiga erishildi.

4-jadval: Qashqadaryo viloyati bo‘yicha suv tejovchi sug‘orish texnologiyalarni 2020–2025 yillardagi manzilliy 
DASTURIY prognozi5

Viloyat nomi Sug‘orishning 
innovatsion usullari

Jami 
(2020–2025) 2020 2021 2022 2023 2024 2025

Qashqadaryo

Tomchilatib 51317 1800 2000 2400 2880 3456 4147

Egiluvchan quvur 214889 7900 9000 10000 12000 14400 17280

Qora plyonka 53697 2000 2200 2500 3000 3600 4320

Yomg‘irlatib sug‘orish 4736 151 185 222 267 320 384

Gidrogel 2720 86 106 128 153 184 221

5 Manba: Amu-Qashqadaryo ITHBning suv tejovchi sug‘orish texnologiyalarni qo‘llash bo‘yicha ishlab chiqilgan dasturi. 2020 yil.

Shuningdek, Geoaxborot tizimi (“ARK GIS”) asosida sug‘oriladigan yerlarni meliorativ holatini aniqlab 
borish, tuproq sho‘rlanishi darajasi, yer osti suvlarining joylashuvi, ularning sho‘rlanishi to‘g‘risidagi axborotlarni 
elektron tarzda almashib borish hamda raqamli xaritalarni yaratish bo‘yicha ishlar bosqichma-bosqich amalga 
oshirilib borilmoqda.

Hozirda, suv xo‘jaligi tasarrufidagi 80–85 foiz yirik suv xo‘jaligi obyektlari, magistral va xo‘jaliklararo kanallar, 
nasos stantsiyalari va boshqa suv xo‘jaligi obyektlari geoaxborot tizimi “ArcGIS” dasturiga kiritildi.

2020-yilda qishloq xo‘jaligi ekinlarini yetishtirishda 17 ming 170 gektar maydonda suv tejovchi sug‘orish 
texnologiyalari joriy qilindi. Shundan, 3 ming 393 gektarga tomchilatib sug‘orish ishlari, 10 ming 15 gektar 
maydonda ko‘chma egiluvchi quvurlar bilan sug‘orish ishlari va 3 ming 762 gektar maydonda plyonka to‘shab 
sug‘orish ishlari amalga oshirildi. Ushbu texnologiyalarni amalga oshirish natijasida 5 mln 500 ming kub metr 
suv iqtisod qilindi. 

Qishloq xo‘jaligida suv resurslarini tejash ikki maqsadda amalga oshiriladi. Birinchidan, suv taqchilligi mua-
mmosini bartaraf etish va aholini oziq-ovqat mahsulotlari bilan doimiy ta’minlash uchun amalga oshiriladi.

Xususan, iqlim o‘zgarishi jarayonida qishloq xo‘jaligi mahsulotlari nobutgarchiligini kamaytirish va iqlim 
o‘zgarishlariga moslashish masalalarini hal etishga qaratiladi. Ikkinchidan, mamlakatni ijtimoiy-iqtisodiy rivojlan-
tirish, aholining turmush faravonligini oshirish hamda iqtisodiyot tarmoqlarini barqaror rivojlantirish maqsadlari 
uchun qo‘llaniladi. Bunda qaysi tarmoqlar ko‘p suv talab etishi va suvdan foydalanish samardorilgini etiborga 
olgan holda ma’lum miqdorda suv resurslarini kamaytirish yoki suvni tejaydigan texnika va texnologiyalarni joriy 
etish talab etiladi.

